
KIRISH SO‘ZI 

 

Hurmatli xalqaro konferensiya qatnashchilari! 

Bugun o‘z ishini boshlayotgan, “Ta’limda zamonaviy axborot texnologiyalari” 

mavzusidagi Xalqaro ilmiy-amaliy anjuman O‘zbekiston Respublikasi Vazirlar Mahkamasining 

2021-yil 2-martdagi №78-F sonli Farmoyishi bilan tasdiqlangan O‘zbekiston Respublikasining 

2021 yilda respublika va xalqaro miqyosida o‘tkaziladigan ilmiy va ilmiy-texnik tadbirlar rejasi 

asosida o‘tkazilmoqda.  

Konferensiya kun tartibiga kiritilgan masalalar dolzarb bo‘lib, u yalpi ma’ruzalar va 

“Kredit modul tizimida axborot texnologiyalaridan foydalanish”, “Ta’limda raqamli 

dunyo imkoniyatlari”, “Sun’iy intellekt va robototexnika”, “Xorijiy tillarni o‘rganishda 

axborot texnologiyalarining o‘rni”, “Dasturlash asoslarini o‘qitish, muammolar va 

yechimlar”, “Ijtimoiy-gumanitar fanlarni o‘qitishda zamonaviy innovatsion axborot 

texnologiyalaridan foydalanish” kabi shu’balardan tashkil topgan.  

Bugungi kunda mamlakatimizda katta o‘zgarishlar bo‘lib, tub islohotlar jamiyatimiz va 

iqtisodiyotimizning barcha jabhalarini qamrab olmoqda. Jumladan, ta’lim tizimi ham muntazam 

va uzluksiz ravishda takomillashtirilib, fan va ta’limni rivojlantirishga, yoshlarning chuqur bilim 

olishiga munosib sharoit yaratishga katta e’tibor berilib, ilg‘or xorijiy tajribalar asosida 

innovatsiya jarayonlariga katta e’tibor qaratilmoqda. Nufuzli xorijiy oliy ta’lim muassasalari 

bilan aloqalar natijasi sifatida ularning filiallari yurtimizda tashkil etilishi natijasida o‘quv, ilmiy, 

texnologik, innovatsion loyihalar son va sifat jihatdan kengaymoqda. 

Bu borada O‘zbekiston Respublikasi Prezidentining fan va ta’lim tizimlarini 

rivojlantirishga qaratilgan bir qator Farmonlari va Qarorlari qabul qilinib, amaliyotga joriy 

qilindi.  

2019 yil 8 oktabrda “O‘zbekiston Respublikasi oliy ta’lim tizimini 2030 yilgacha 

rivojlantirish konsepsiyasini tasdiqlash to‘g‘risida”gi Farmoni bu boradagi islohotlarning 

huquqiy asosi hisoblanadi.  

2020 yil 6 oktabrda “Axborot texnologiyalari sohasida ta’lim tizimini yanada 

takomillashtirish, ilmiy tadqiqotlarni rivojlantirish va ularni IT-industriya bilan integratsiya 

qilish chora-tadbirlari to‘g‘risida” gi PQ-4851 qarori e’lon qilindi. Qarorda axborot 

texnologiyalari sohasidagi kadrlar tayyorlash tizimini takomillashtirish “Raqamli O‘zbekiston-

2030” strategiyasini muvaffaqiyatli amalga oshirish, raqamli texnologiyalarni rivojlantirish va 

aholining kundalik hayotiga keng joriy etishni ta’minlashning muhim shartlaridan biri ekanligi 

ko‘rsatib o‘tilgan. Shuningdek, qarorda axborot texnologiyalari sohasidagi kasbga tayyorlash va 

qayta tayyorlash tiziminining samaradorligini oshirish bo‘yicha ko‘rilayotgan choralar davlat 

organlari va tarmoq tashkilotlarini malakali IT-mutaxassislar bilan ta’minlash uchun mustahkam 

zamin yaratilayotganligi ta’kidlab o‘tilgan.  

Bugungi kunda oliy ta’lim muassasalarida faoliyat ko‘rsatayotgan professor-o‘qituvchilar 

oldida turgan asosiy vazifa - bu ilmiy tadqiqotlarni rivojlantirish, zamonaviy axborot 

texnologiyalaridan unumli foydalangan xolda talabalarga ta’lim standartlari talablariga muvofiq 

sifatli ta’lim berish, ularning faoliyatini uzluksiz nazorat qilib borish va ilmiy-uslubiy yordam 

berish, axborot oqimidan samarali foydalanishga hamda mustaqil ravishda faoliyat ko‘rsatishga 

o‘rgatishdan iboratdir. Zamonaviy axborot-kommunikatsiya texnologiyalari va vositalaridan 

samarali foydalanishga asoslangan ilg‘or interfaol ta’lim texnologiyalarini joriy etish, professor-

o‘qituvchilarning ilmiy-pedagogik salohiyati va mahorati doimiy oshib borishi bilan uyg‘unlikda 

barqaror rivojlanadigan iqtisodiyot uchun global fikrlovchi va kasbiy kompetentligi yuqori 

kadrlarni tayyorlashga kafolat berishi mumkin.  

 Ushbu xalqaro ilmiy-amaliy anjuman materiallari to‘plamiga   xorijiy oliy ta’lim 

muasasalarining  taniqli olimlari, jumladan: Rossiya davlati, Stavropol davlat pedagogika 

instituti Jeleznovodsk filialidan pedagogika fanlari nomzodi Nazarenko Natalya Nikolaevna, 

sotsiologiya fanlari nomzodi Perepyolkina Nataliya Aleksandrovna, pedagogika fanlari 

nomzodlari Burakova I.S., Serebrennikova A., iqtisod fanlari nomzodi Xubulova Veronika 

Vasilevna, Hindiston davlatidan professor Ravinder Gardesh, Fransiya davlatidan, Fransiyaning 

Nim shahridagi Nemis ta’lim savdo instituti sotsiologiya fanlari doktori GLENAT Jan-Mark, 

Akademik Bobojon G‘afurov nomidagi Xujand davlat universiteti “Ijtimoiy – gumanitar fanlarni 

ӯqitishda zamonaviy innovatsion axborot texnologiyalari” kafedrasi dotsentlari  Homidov 

Abdurasul Abduqodirovich, Abdukarimov Jamoliddin Ahmadalievich, shuningdek 

Respublikamiz oliy ta’lim muasasalari va ilmiy tadqiqot muassasalari yetakchi olimlaridan, 

O‘zbekiston Respublikasi davlat statistika qo‘mitasi Kadrlarni qayta tayyorlash va statistik 

tadqiqotlar markazi, Raqamli iqtisodiyot bo‘limi boshlig‘i, iqtisod fanlari doktori, professor, 

O‘zRFA akademigi G‘ulomov Saidaxror Saidahmedovich, G.V. Plexanov nomidagi Rossiya 

iqtisodiyot universitetining Toshkent filiali “Raqamli iqtisodiyot va matematik fanlar” kafedrasi 

professori, fizika-matematika fanlari doktori Shermuhamedov Abbos Tairovich hamda ko‘plab 

oliy ta’lim muassasalarining professor-o‘qituvchilarining maqola va tezislari kiritilganligi 

quvonarlidir.  

Mazkur ilmiy-amaliy konferensiya kun tartibidagi ilmiy yo‘nalishlarni yanada 

rivojlantirishga, fan, ta’lim va ishlab chiqarish integratsiyasini kengaytirishga, fan va ta’lim 

sohalarida xalqaro hamkorlikni mustahkamlashga, ta’lim oluvchilarning ijodiy qobiliyatlarini 

uzluksiz ravishda rivojlantirib borishga va komil shaxsni shakllantirishga o‘z xissasini qo‘shadi. 

Ta’lim tizimi samaradorligini oshirish, albatta ta’lim tizimiga zamonaviy axborot 

texnologiyalarini qo‘llash, innovatsiyalarni joriy etish asosida amalga oshiriladi. Demak, 

bugungi kunda ta’lim tizimida zamonaviy axborot texnologiyalarini qo‘llash, innovatsion 

jarayonlarni ishlab chiqish va amaliyotga joriy etish mexanizmlarini nazariy va amaliy jihatdan 

chuqur o‘rganish lozimdir. 

Konferensiya ishiga muvaffaqiyatlar tilayman.  

 

Sh.S. SHARIPOV 

Jizzax davlat pedagogika instituti rektori, 

pedagogika fanlari doktori, professor  

u holda algoritm to‘xtatiladi, bu yerda  - yetarlicha kichik son, masalan . 

IQT orqali qat’iymas S-o‘rtacha klasterizatsiyalash algoritmi orqali rangli tasvirlardagi 

ranglarni klasterizatsiyalashdan oldin RGB tasvirda rangning RGB modelini dastlab CIE XYZ 

modeliga almashtirish bajarildi va keyin esa shu tasvirda rangning CIE XYZ modelidan CIELab 

modelga almashtirish qo‘llanildi.  

Foydalanilgan adabiyotlar:     

1. Чубукова И.А. Data Mining. Учебное пособие. – М.: Интернет-Университет 

Информационных технологий; БИНОМ. Лаборатория знаний, 2006. – 382 с.: ил., табл. 

2. Zadeh L. A. Fuzzy sets and systems. In: Fox J, editor. System Theory. Brooklyn, NY: 

Polytechnic Press, 1965. 

3. Jain A.K., Murty M.N., Flynn P.J. Data Clustering: A Review// ACM Computing 

Surveys, Vol. 31, No. 3, September 1999 

4. Karayiannis N.B. Generalized fuzzy c-means algorithms, Journal of Intelligent and 

Fuzzy Systems. №8(1), 2000. –P. 63–81. 

“3D CABRILOG V 2” DASTURI VOSITASIDA O’QUVCHILAR FAZOVIY 

TASAVVURINI RIVOJLANTIRISH 

A.A. Parmanov, J.A. Mamatov, S. Tursunmuradov, M. Fayzullayev 

Jizzax davlat pedagogika institute 

 

Annotasiya: Ushbu maqolada o’quvchilarning fazoviy tasavvurini normal 

rivojlantirishda “3D Cabrilog v 2” dasturining qulayligi va imkoniyatlari haqida bo’lib, 

stereometriyaga oid aniq masalalar yordamida yoritib berilgan. 

Axborot texnologiyalarining multimedia vositalari asosida dars jarayonini tashkil qilish 

pedagog-o’qituvchilarning yumushini osonlashtirib, o’quv jarayonini boshqarish, uning 

samaradorligini yanada ko’tarishga erishiladi. 

O’quv materiallarini obrazlar ko’rinishida taqdim etish metodikasi yordamida o’quvchilar 

bilim olish jarayonining hamma tarkibiy qismlariga u yoki bu tarzda ta’sir etish mumkin. 

Ayniqsa, bu o’rinda o’quvchilarni o’quv materiallarini qabul qilish, ma’nosini anglash, esda 

qoldirish, ularni takrorlash kabi jihatlarini ko’rsatishi mumkin. Bundan tashqari, bu uslub 

o’quvchilarning o’qishga nisbatan emosional yondashishini rivojlantiradi va ularni ko’p vaqt sarf 

qilmasdan o’quv materiallarini o’zlashtirishiga erishishni ta’minlaydi.  Bu sifatlarni ana’naviy 

o’qitish va yangi metodika bilan taqqoslab ko’ramiz. 

Ana’naviy o’qitish metodikasida o’quv materiallari asosan matn va formulalar 

ko’rinishida berilib, o’quv materiallarini namoyish qilish imkoniyati deyarli mavjud emas. 

Bunday ko’rinishda berilayotgan o’quv materiallarini o’quvchi tomonidan o’zlashtirish asosan 

ketma-ket ravishda amalga oshiriladi, shu sababli ularni esda qoldirish va o’zlashtirish juda sust 

bo’ladi. 

Yangi o’qitish metodikasida o’quvchilarga berilayotgan materiallarni qayta kodlashtirish 

va o’zlarining modelini yaratish masalalari yuklanmaydi. Bu o’qitish metodikasida o’quv 

materiallari matn va formula ko’rinishi bilan bir qatorda, obrazlar ko’rinishida ham taqdim 

etiladi. Bu ma’noda axborot texnologiyalari asosida o’quv materiallarini obrazli ko’rinishda 

taqdim etishda ularga har xil ko’rinishdagi ranglar, harakat, ovoz kabi elementlarni kiritish 

o’quvchilarning o’quv materiallarini qabul qilish jarayoni samaradorligini oshirish bilan birga, 

berilayotgan materiallarni tahlil qilish, taqqoslash hamda abstraksiyalash kabi muhim sifatlarni 

rivojlantiradi. O’quv materiallarini obrazlar ko’rinishida taqdim etish uchun ularni axborot 

texnologiyalaridan foydalanib, elektron-didaktika asosida elektron kitob, darslik, kurs va virtual 

stend ko’rinishida yaratish yuqorida qo’yilgan masalalarni ijobiy xal etishga olib keladi [1]. 

Biz avvalgi maqolamizda “3D Cabrilog v 2” dasturining planimetrik masalalarni 

o’qitishda qulayligi va avfzalliga haqida mulohazalarimizni bergan edik. Ushbu maqolada bu 

dastur yordamida fazoviy masalalarning modelini tuzish va yaratishda imkoniyatlari haqida 

yozamiz. “3D Cabrilog v 2” dasturi yordamida stereometrik shakllarning 3D formatida ko’rish, 

har bir kesimni alohida ranglar bilan ajratib ko’rsatish, animatsiya bera olishdek imkoniyatlari 

mavjud. Bu esa o’quvchilarda aniq fazoviy tasavvurni rivojlantiradi.  

Stereometriya kursiga ta’luqli bo’lgan tasvirli masalalardan bir nechta na’munasini 

keltiramiz [2]. 

2.5.2-masala. Piramidaning asosi kavdrat bo’lib, uning yuzi 36 sm2 ga teng. Piramida 

baladligi sm ga teng bo’lsa(1-rasm), piramidaning apofemasi va asos tekisligi orasidagi 

burchakni toping? 

Masalani yana dasturdan foydalanib chizmani modellashtiramiz: 

Masalaning yechilishi: Kvadrat tomonlari AB=BC=AD=DC, yuzini topish formulasiga 

ko’ra S=a2 demak kvadrat tomoni a=6 sm ekan ma’lum. FO balandlik asosining markaziga 

tushganligi sababli OG kesma kvadrat tomoninng yarimiga teng bo’ladi. . 

To’g‘ri burchakli FOG uchburchakdan  ga teng bo’ladi. 

2.5.3-masala. Muntazam to‘rtburchakli prizmaning diagonali 7 sm, yon yog‘ining 

diagonali 5 sm (2-rasm). Prizmaning diagonali va balandligi yig‘indisini toping. 

Masalaning yechilishi: Shartga ko‘ra BD1 =7 sm, BC1 =5 sm, prizmani asoslari 

kvadratlardan, yon yoqlari to‘g‘ri to‘rtburchaklardir. D1C1B1 to‘g‘ri burchakli uchburchakdan 

D1C1
2=a2 =BD1

2 – BC1
2 = 24 ekanligini topamiz. BB1S1 to‘g‘ri burchakli uchburchakdan BB1 

= 2

11

2

1
CBBC − =1 sm ga teng. U holda izlangan yig‘indi  BD1+BB1 = 8 sm ga teng bo’ladi. 

 

 
1-rasm  

2-rasm 

Umumiy o’rta ta’lim maktablarida uchraydigan ko’pgina masalalarda o’quvchilarning 

70% - 80% gacha bo’lgan qismi stereometrik masalalarni chizishga qiynalishida. Sabab tasavvur 

qobiliyatining pastligi va doskada 3 o’lchovli jismni chizish imkoniyati yo’qligi. Shunday ekan 

hozirgi kunda ushubu zamonaviy usullardan foydalanib geometrik masalalarni yechish ham 

qiziqarli ham qulay bo’ladi. Eng avvalo ta’lim sifati oshadi. 

 

Foydalanilgan adabiyotlar: 

 

1. Lutfillayev M.X. Multimediyali elektron o’quv adabiyotlarda o’qitish metodikasi // 

«Uzluksiz ta’lim» jurnali. 4-son. Toshkent, 2002. 79-82 betlar. 

2. Parmanov A.A. Tasvirli masalalar. Uslubiy qo‘llanma. Nafis print servis. 

Samarqand. 2017 yil. 76 b. 

 

АХБОРОТЛАШГАН ЖАМИЯТНИ РАҚАМЛАШТИРИШ ИСТИҚБОЛЛАРИ 

Толибжон Эргашев 

Жиззах давлат педагогика институти 

Аннотация: Ушбу мақолада ахборотлашган жамият, уни рақамлаштириш ва 

ривожлантириш тенденциялари, дунё мамлакатларида рақамлаштириш истиқболлари, 

сунъий онг, янги жамиятда ёшлар, уларнинг билим олиши, инновацион мослашувчанлиги 

ва креатив фикрлаши, блокчайн технологиялар тўғрисидаги фикрлар илгари сурилган. 

Калит сўзлар: ахборотлашган жамият, рақамлаштириш, сунъий онг, рақамли 

технологиялар, инновацион мослашувчанлик, креатив, блокчайнлар. 

Бугунги кунда дунёда ривожланган ва дадил қадамлар билан ривожланаётган 

мамлакатлар тараққиёти йўлига эътибор берилса, ўша жамиятда илм-фан, таълим, тарбия, 

ёшларга эътибор ва жамиятни босқичма-босқич модернизация қилишга қаратилган 

ислоҳатлар билан аниқ натижаларга эришилган. 

Ҳар бир даврда соҳалардан қаттий назар, мамлакатлар ўз ички имкониятларидан 

келиб чиқиб янги технологияларнинг ҳаётга тадбиқ этиши натижасида жадаллашув ва 

ривожланиш вужудга келган. Янгиликлар инсонлар, айниқса ёшлардан мослашувчанлик, 

илғор фикрлаш, инновацион ёндашувларни талаб қилган. Бу ҳолат эса ўз навбатида ўқиш, 

ўрганиш, илм олишга қизиқишни орттирган. Илимли ва билимли инсонлар жамият 

тараққиётида ўз ўрнига эга бўлиб, сиёсий ва  иқтисодий фаолиятда, инновацион 

ривожланишда, давлатчиликни мустаҳкамлашда, мафкуравий муаммолар ва таҳдидларни 

фақат ва фақат илму-маърифат, ақл ва фан уйғунлиги орқалигина енгиб ўтиш 

мумкинлигини билишади.  

XXI асрда инсоният жиддий глобал ўзгаришлар тўлқинига дучор келди. Шиддат 

билан ривожланаётган ахборот технологиялари, рақамли технологияларнинг 

ривожланиши, сунъий йўлдошлар орқали боғланадиган уяли алоқалар, интернетнинг 

чегара билмаслиги, қўл телефонлари ва бошқа гаджетларнинг компьютерлар ўрнини 

босиши, катта қувватга эга серверларнинг ишга тушиши натижасида ахборот маконида 

инқилоб вужудга келди ва у иқтисодиётнинг глобаллашуви билан характерланади. 

Ахборотлар жамият ва давлатларнинг бизнес жараёнларида асосий манбага айланди. 

Рақамли технологияларнинг ҳаётга кириб келиши келажак дунёнинг ўзига хос 

хусусиятларидан бири бўлиб, у дунё мамлакатлари иқтисодиётини тезликда ўзгартириши, 

қашшоқ мамлакатларни ривожлантириши, ишсизларни иш билан таъминлаши, ер 

